
Beavdegirji

Sámi girkoráđđi (SGR)

01.- 02.09.2003

Dálošvággi


Čoahkkimis ledje: 

Oddvar D. Andersen, jođiheaddji

Inga Marie Nordstrand, nubbinjođiheaddji

Ingrid Jåma

Jovna Z. Dunfjell

Svein Malmbekk

Áslat Ánte N. Siri

Ánne Berit Gaup Skum, Hege Sarre várrelahttu 

Hans Nic Nilsen, várrelahttu

Per Oskar Kjølaas (áššis 24 ja áššiin 26 - 35) 

Ii boahtán:
Hege F Sarre

Heidi Annette Walle

Čállingottis:

Synnøve Brevik

Rávdná T Henriksen

Asta Johnsen

Inger Ánná Gaup Gustad

Gerd Karin Røsæg, áššiin 21 - 23,  (muhtin oasi áššis 24) ja 25

Guossi:


Anne Marja Gaup Eira, Máze (sámi ovddasteaddji Norgga girku našuvnnalaš  oskooahpahusa stivrenjoavkkus)

Sámi girkoráđi (SGR) jođiheaddji álggahii čoahkkima rohkosbottuin.

Áššelistu ja beaiveortnet dohkkehuvvui.

Áššelistu

SGR ášši 21/2003: Beavdegirji

SGR ášši 22/2003: Referáhttaáššit
SGR ášši 23/2003: Diehtoáššit
SGR ášši 24/2003: Riektedilálašvuođaid ja vuođđo-  ja luondduressurssaid                                                                            

      GGR 41/2003: láhka Finnmárkku fylkkas (Finnmárkkuláhka), Od.prp. nr. 53

        GR  39/2003: (2002 - 2003) – Sámi girkoráđi cealkámuš

SGR ášši 25/2003: Eavttut sámi vuođđooahppui risttalašvuođas

SGR ášši 26/2003: Sámi girkoráđi doaimma mihttomearit ja strategiijat (2004 - 2007) 

       (Ságastallanášši)

SGR ášši 27/2003: SGR miellahtuid 020603 seminára čuovvoleapmi 

SGR ášši 28/2003: Sápmelaš ovddasteddjiid válljen bismagotteráđiide

SGR ášši 29/2003: Vuohki movt ruhtadit sámi oahpponeavvuid 
SGR ášši 30/2003: Nammadeamit
SGR ášši 31/2003: 2004ii čoahkkinplána

SGR ášši 32/2003: Nammagottiid vuogádaga eválueren

SGR ášši 33/2003: Stipeanda-/ doarjjaohcamuš oahppoprošektii (dáru-sámi soabadanbargu)

SGR ášši 34/2003: 2005’a stáhtabušeahtta

SGR ášši 35/2003: Ážžuhus Nuoraid girkočoahkkimis Sámi girkoráđđái

SGR 21/03
Beavdegirji

  Sámi girkoráđi beavdegirji Hámmárfeastta čoahkkimis 02.-03.06.2003 Hámmárfeasta.

Mearrádus: 

Sámi girkoráđđi dohkkeha 02.-03.06.2003 čoahkkima beavdegirjji.

SGR 22/03
Referáhtaáššit

1)   Beavdegirji Sámi girkoráđi bargolávdegoddečoahkkimis 01.07.2003

2)   Beavdegirji Sámebáhppačoahkkimis 29.-30.04.2003 Tromssas

3)   Beavdegirji Suomabáhppačoahkkimis 25.04.2003 Tromssas

4)   Rapporta SGR’i gástaoahpahussemináras 19.-23.05.03 Tromssas

5)   Beavdegirji Davvisámi sálbmagirjelávdegotti bargolávdegotti telefunčoahkkimis 26.05.03

6)   Reive, 28.05.03, Norgga Biibbalservvis SGR:ii Opplysningsvesenets Fond –  

      2002 juolludeamit. Prošeakta: Lullisámi biibbaljorgaleapmi

Mearrádus: 

Sámi girkoráđđi váldá referáhtaid diehtun.

SGR 23/03
Diehtoáššit

1) Reive 27.03.03 Åarjeld saemien hearras, Bierna Bientie, SGR:ii: Jearaldat jorgalit 

            hávdádanliturgiija lullisámegillii

2)    Kopiija reivves 08.05.03 Olderfjord gilisearvvis, Smiervuona gilisearvvis ja 

      Goah`gietti falástallan- ja gilisearvvis Opplysningsvesenets fond:ii: Sullot 

      Hamnholmen, Sandholmen, Langøya ja Ytre Langøy (Prestøy) Porsáŋggu gielddas – 

      eaiggádan- ja geavahanvuoigatvuođaid ruovttoluotta oppalaš álbmogii

3) Reive Peter Popov:i, 10.06.03:  Sámi girkobeivviid “diehtojuohkingihppaga” 

      jorgaleapmi gielddasámegillii

4) Reive 28.05.03 Lávlunjovkui Sámi Jienat, Gáivuonkoarai ja Leastadiánalaš 

            koara/sálbmalávlun: Jearaldat oasálastit koaralávlumiin Sámi girkobeivviid álggahan- 

            ja loahpahanipmilbálvalusain 18.-20.06.04 Johkamohkis

5) Reive 09.07.03, Sámi girkobeivviid birra Johkamohkis 18.-20.06.04 dáidda: 

      Bierna Bientie, Tore Johnsen, Esa Pekka Luukkala, Tuomo Huusko, Berit Alette Anti, 

      Áslat Ánte N. Siri, Idar Pedersen, Jaana Walle, Halvdan Nedrejord ja Frode Fjellheim

6) Reive 16.06.03 Gáivuonkoaras, Sámi lávlunjoavkkus  ja Sol Ten Sing:as.

Musihkkarohkos: ”Klokkertoner under vandringen”

7) Reive 17.06.03 Davvi-Hålogalándda bismagotteráđi Davvisámi girkoeallinlávde-

            goddái, Hege Sarre bokte ja Lullisámi girkoeallinlávdegoddái, Anna Joma Granefjell 

            bokte: Girku Heahteveahki jearaldat Sámi girkoráđđái girkolaš eamiálbmotbargguid 

            birra

8)  
Reive 17.06.03 Davvi-Hålogalándda bismagotteráđđái, Lulli-Hålogalándda 

            bismagotteráđđái ja Nidaros bismagotteráđđái: Strategiijat čuovvolit SGR` 

            fáddačoahkkimiid

9)
Reive 20.06.03 Stuoradikki láhkalávdegoddái: Lávdegotti mátki Finnmárkui 2003` 

            čakčamánus/golggotmánus Finnmárkkulága  gulaskuddamiid oktavuođas

10)
Reive 08.07.03 Eamiálbmot vuoigatvuođaid gelbbolašvuođaguovddážii: Bovdehus 

      guovddáža rahpamii, 01.09.03

11)       Line Skum` reive 18.07.03: Heaitá prošeaktajođiheaddjin ”Nuorra Sámis” geassemánus

            2004:s

12)      Aviisačállosat

Mearrádus: 


Sámi girkoráđđi váldá diehtoáššiid diehtun.

SGR 24/03
Riektedilálašvuođaid ja vuođđo- ja luondduressurssaid làhka 

GGR 41/03   Finnmàrkku fylkkas (Finnmàrkkulàhka), Od. prp. nr. 53 (2002- 

GR 39/03      2003) - Sámi girkoráđi cealkámuš

Čoahkkáigeassu: 

Sámi girkoráđi mearrádus ráđđečoahkkimis geassemánu 2.-3. b. 2003:

Sámi girkoráđis lea Ráđđehusa Finnmárkkuláhka-árvalus leamaš ságastallamis. Ráđđi geahččala boahtte čoahkkimis buktit láhkaárvalussii cealkámuša ja bivdá čállingotti ráhkkanit dakkár cealkámuša gos erenoamážit eamiálbmogiid álbmotriekti deattuhuvvo, ja makkár mearkkašumi láhka sáhttá buktit Finnmárkku álbmogii. 

Ášši gearregastinmeannudeapmi Guovddášgirkolaš ráđiin:

Čoahkkimis 100603 mearridii Hoavdagoddi ahte SGR buktá iežas cealkámuša ”Norgga girku bealis” Finnmárkkulága birra čoahkkimisttis čakčamánu 1-2. b. 2003. Dasto digaštallet GGR ja GR ášši iežaset čakčamánočoahkkimiin. SGR/BL oažžu ášši ruovttoluotta maŋŋil go dat lea meannuduvvon GGR`  ja KR` čoahkkimiin vai oažžu mielde daid lasáhusaid mat doppe bohtet. Maŋŋil go dákkár meannudanvuohki mearriduvvui, de čájehuvvui ahte ášši ii várra ovddiduvvo Stuoradikki meannudeapmái ovdal 2003` Girkočoahkkima. Ii leat vel mearri-duvvon goas lávdegotteárvalus geigejuvvo Stuoradiggái. Go áššis lea nu stuora prinsihpalaš mearkkašupmi, de ovddiduvvo dat Girkočoahkkimii dahkat mearrádusa. 

Dasalassin beassá SGR jođiheaddji buktit girku oainnu áššis dan gulaskuddamis maid Stuoradikki láhkalávdegoddi áigu doallat Finnmárkkus golggotmánus 2003:s. 

Váldovuolggasadji girkolaš cealkámušas galgá leat:

· Sámiid stáhtus eamiálbmogin, ja olmmošvuoigatvuođat

· Soabadeapmi, guđeládje olbmot geain lea iešguđetlágan identitehta ja historjá galget eallit ovttas dan seamma guovllus. 

Ráđđái ovddiduvvui teakstaárvalus vuođđun loahpalaš cealkámuššii. Sámi girkoráđđi digaštalai ja ságastalai vuđolaččat ášši birra. 

Mearrádus: 

Sámi girkoráđđi evttoha čuovvovaš sohppojuvvon cealkámuša:

Gulaskuddancealkámuš – Finnmárkkuláhkaárvalus

Ráđđehus lea almmuhan iežas árvalusa Finnmárkku hálddašeapmái. Muhto Odel-diggeproposišuvdna nr. 53 (2002-2003) – nugohčoduvvon Finnmárkkuláhka, lea hui iešguđetládje vuostáváldon.

Sii geat oaivvildit ahte Finnmárkku álbmot galgá seammadásis meannuduvvot beroškeahttá historjjás ja duogážis, leat dán árvalusa dorjon. Sápmelaččat, ja dás Sámediggi njunnožis, leat beahtahallan dáinna láhkaárvalusain. Sámi girkoráđđi atná buorrin go ovddiduvvo láhkaárvalus gos Finnmárkkuopmodaga  hálddašeapmi addojuvvo olles álbmogii oktasaččat. Lea maiddái buorre go áigumuš láhkaárvalusain lea ahte das galgá soabadeaddji doaibma.  
Muhto Sámi girkoráđđi ii oainne ahte dat áigumuš olahuvvo dáinna láhkaárvalusain. 

Sámi girkoráđđi čujuha gulaskuddančállosii  mii lea mielddusin dás ja hálida erenoamážit deattuhit ahte dát láhka galgá sihkarastit sámiid vuoigatvuođaid eamiálbmogin, ja veahkehit buktit soabahusa olbmuid gaskii geain lea iešguđetlágan identitehta ja historjá.

Norga – riika mii lea huksejuvvon guovtti álbmoga ássanguovllu ala

Go Norga lea huksejuvvon guovtti álbmoga ássanguovllu ala, de mearkkaša dat ahte dán guovtti álbmoga vuođđoárvvut galget biddjot buohtalagaid go lágat hábme-juvvojit. Dat ii báljo vuhtto ge Odeldiggeproposišuvnnas nr. 53.

Eiseválddit leat daid maŋemus 20 jagiid bargan sámiid vuoigatvuohtaáššiiguin ja birgenvuođuin, earret eará sámi vuoigatvuođalávdegotti bokte. Muhto finnmárkku-láhka árvalusas lea dat bargu unnán vuhtiiváldojuvvon. 

Álbmotrievtti vuođul lea Norga riikkaidgaskasaš šiehtadusaid ja konvenšuvnnaid bokte geatnegahttojuvvon addit sierra suodjalusa sámi kultuvrra riektevuoigatvuhtii. Davviriikkain lea Norga dat riika gos sámi álbmoga lohku lea stuorámus. Norgga sámeláhka ii váikkut dušše Davviriikkaid, muhto Norgga sajádaaga riikkaidgaskasaččat. 

Finnmárkku hálddašeapmi lea dasalassin ovdagovvan go sámeláhka galgá guorahallojuvvot riikkas minddár.  

Sámi ollisvuođa jurddašeapmi

Sápmelaččaid eallinvuogis ja jurddašeamis lea olmmoš álohii leamaš oassi ollisvuođas, mas ii sáhte jávkadit dahje rievdadit maidege čuozakeahttá ollisvuhtii. Dat guoská seamma ollu olbmo oktavuhtii lundui ja oskui go ealáhussii ja hálddašeapmái, beaivválaš eallimii, kultuvrii, gillii ja identitehtii. 

Dáruiduhttin 

Ovddeš veahkaváldimiid ja duolbmamiid geažil leat ollu oasit sámi ollisvuođas  agibeaivái billehuvvan dahje jávkan. Dat lea ovttaskas olbmui duddjon vuolit-vuođadovddu ja heajos iešgova. 

Soabahus

Girku áŋgiruššá háhkat olles Finnmárkku álbmogii ovttaárvosaš eavttuid. Ovtta-árvosašvuođa ii sáhte olahit dušše eanetlogu eavttuid vuođul. Olbmot dárbbašit deaivvadaddat ja hupmat duohtavuođa birra guhtetguimmiineasetguin. Lea dárbu buktit čuovgasii bákčasiid ja unohisvuođaid historjjás. Dalle sáhttet hávit savvot ja lea vejolaš álggahit buori ja dearvvašlaš ovdáneami ovttaárvosaš álbmogiid gaskkas. 

Lea dehálaš buoridit heajos váikkuhusaid ja fas bajáshukset ovttaárvosašvuođa. Finnmárku luondduriggodagaidisguin ja kultuvrralaš eatnatvuođaidisguin, lea vejolašvuođaid guovlu. Dan hálddašeapmi lea Finnmárkku álbmoga oktasaš ovddasvástádus, ja eiseválddit fertejit fuolahit dasa buriid eavttuid. Finnmárkkulága barggu oktavuođas lea buorre vejolašvuohta buvttehit viidáseappot soabadan-bargguiguin. Girkus leat vuordámušat dan bargui ja hálida ieš veahkkin dasa searvat. 

Čoahkkáigeassu

Sámi girkoráđi mielas ii leat finnmárkkuláhka árvalus dohkálaš. Árvalus ii vuhtii-váldde sápmelaččaid dárbbuid iige ovddit soabahusa, ii iešguhtege sápmelažžii alccesis dahje álbmogiid gaskii. Jus soabadeami galgá olahit, de fertejit sápmelaččat dohkkehuvvot seammaárvosažžan.

Sámi girkoráđđi ávžžuha eiseválddiid ságastallagoahtit Sámedikkiin ja sámi álbmoga eará ovddasteddjiiguin. Mihttun ferte leahket dakkár láhka mas sámi álbmot dovdá vuođđo-vuoigatvuođaidis vuhtiiváldojuvvon.  

Láhkabarggu oktavuođas ferte diehtojuohkin lasihuvvot vai lága duohta sisdoallu olaha álbmoga. 

SGR 25/03
Eavttut sàmi vuođđoohppui risttalašvuođas

Čoahkkáigeassu

Sierra sámi vuođđooahpahusas leat golbma váldoulbmila. Dat lea nannet sámi risttalaš identitehta, 

dasto lea duođaštit risttalašvuođaipmárdusa man vuolggasadji lea sámi kultuvrras, ja alidit 

gelbbolašvuođa risttalašvuođas. 

Ráđđi bivdojuvvo mearridit ahte galgá go čielggadit ođđa allaskuvlafálaldaga sámi risttalašvuođas. 

Ášši ovdanbuktojuvvo guovtti čuoggás. Vuosttaš čájeha sámi risttalašvuođaoahpahusa čielggadeami 

ulbmila ja mandáhta. Nuppi čuoggás čuvgejuvvo ášši eanet guđeládje oahpahusa sáhtášii organiseret 

ja dan fágasisdoallu.

Ášši gehččojuvvo oktilasat Sámi girkoráđi mandáhtain áimmahuššat ja ovdánahttit sámi girkoeallima, 

ja dat čadnojuvvo bajimus ulbmiliin sámiide eamiálbmogin ja minoritehtan.
Čielggadangolut váldojit mielde 2004` bušeahttameannudeamis. 

Mearrádus: 

           Sámi girkoráđđi mearrida guorahallat sámi risttalašvuođaoahpahusa. Guorahallan dahkko jagis   

           2004:s. 

1. Sámi risttalašvuođaohpahusa guorahallamii sáhttá juolluduvvot gitta 150.000,- ru. rádjái.

2. Prošeavtta eaiggát lea Sámi girkoráđđi ja dasa nammaduvvo stivrenjoavku mas leat 3 olbmo. 

      Sámi girkoráđđi, Girkolaš oahpahusguovddáš Davvin/GoD ja Sámi allaskuvla galget 

      ovddastuvvot guorahallama stivrenjoavkkus. Ráđđi sáhttá maiddái válljet ovddasteaddji 

      olggobeale ráđi iežas lahtuid gaskkas. Sámi girkoráđđi bivdá GoD ja Sámi allaskuvlla 

      nammadit ovddasteaddji stivrenjovkui.

3. Sámi allaskuvllas jerrojuvvo váldit badjelasas sámi risttalašvuođaoahpahusa guorahallama čállingoddedoaimma. Jus nu ii leat vejolaš, de sáhttá SGR-BL (bargolávdegoddi) mearridit 

      ášši. 

4. Guorahallanbargu galgá fátmmastit fágasurggiid, viidodaga, oahppoplánaid, oahpa-headdjeressurssaid ja ekonomiija. Guorahallan galgá maid čielggadit organiserema ja ovttasbargohámi geahččalanáiggis. Guorahallan galgá gárvvistuvvot jagis 2004:s.

5. Sámi girkoráđi bargolávdegoddi nammada SGR ovddasteaddji stivrenjovkui.

SGR 26/03
Sámi girkoráđi doaimma mihttomearit ja strategiijat (2004 -2007) (Ságastallanášši)

Čoahkkáigeassu

Oallut bargguid geažil boatkanii Guovddášgirkolašráđiid strategiijabargguid ráhkkaneapmi sullii geassemánu 25. beaivvi dán jagi. Dalle lei SGR/BL ožžon áššebáhpiriid, ja telefunčoahkkin lei 

plána mielde čađahuvvon. 

Ášši lea dehálaš ja ovddiduvvo fas hoavdagoddečoahkkimis borgemánu 21. beaivvi 2003:s juo.

Muhto dokumentta ferte dál atnit gaskaboddosažžan. Dattege ovddiduvvo dat ráđđái sisdoalu 

dihte vaikkok dainna ii leat eanet bargojuvvon. Dieđut viidáset strategiijabarggu birra addojit 

njálmmálaččat ráđđečoahkkimis. 

Mearrádus: 

            Sámi girkoráđđi lea digaštallan gaskaboddosaš strategiijaplána 2004-2007, ja doarju 

            plána váldosisdoalu. Mearkkašumit mat bohte, váldojit mielde dokumentii. Ášši 

            duohtagieđahallojuvvo maŋŋil.  

SGR 27/03
SGR miellahtuid 020603 seminára čuovvoleapmi

Čoahkkáigeassu

Sámi girkoráđi višuvnnat sámi girkoeallimii daid boahtte 4 – 10 jagiid mat ovddiduvvoje 

semináras ráđđečoahkkimis Hámmárfeasttas geassemánus 2003, leat čohkkejuvvon ja 

sirrejuvvon čuovvovaš golmmá temá vuollái:  Oahpisvuođadovdan, gelbbolašvuohta 

ja oainnusindahkan. Dat ovddiduvvojit ráđđái mearridit.

Mearrádus: 

            Ráđđi bivdá čállingotti ráhkadit ulbmillaš plánaárvalusa SGR višuvnnaid ovttasráđiid             

            bismagottiiguin ja báikkálaš searvegottiiguin. Árvalus ovddiduvvo ráđđái buktin dihte 

            lassi jurdagiid ođđa 3 diibmosaš semináras ráđi 2004` guovvamánu čoahkkimis. 

SGR 28/03
Sápmelaš ovddasteddjiid válljen bismagotteráđiide

Čoahkkáigeassu

Nidaros ja Davvi-Hålogalánda leat dovddahan ahte elektuvra-ortnet ii doaimma dohkálaččat. 

Ortnet ferte rievdaduvvot.

Sámi girkoráđi ja Girkoráđi čállingottiid bealis geahččaluvvui elektuvra-ortnet buoriduvvot ovdal 

maŋemus válggaid (2002) dan bokte ahte elektuvrraide addoje eanet dieđut nammaduvvon 

evttohasaid birra. 

Mielddus 1: GR ášši 32/03, 6. s. ovdandivvojuvvo jearaldat ahte galggašii go lasihit elektuvrraid 

logu 5:s 10 rádjái iešguđet ge giellaguovllus ja ahte dat jienastit evttohasaid dušše iežaset guovllus. 

Nidaros bismagotteráđđi ja Sámi girkoeallin lávdegoddi leat bargame oažžut hálddahuslaš ortnegiid lullisámi girkoeallimii; mii lea sierra dilis go álbmot lea unni ja orru bieđgguid 4 fylkkas ja 3 

bismagottiin. 1 – 2 jagi geahčen álggahuvvo geahččalanortnet mas ásahuvvo sierra “lullisámi 

searvegoddi”, juoga mii lea bealjehisolbmuid searvegotti láhkásaš. Danin guoská elektuvra-ortnega rievdandanárvalus dušše davvi- ja julevsámi guovlluide. 

Lassin elektuvra-ortnega árvvoštallamii, oažžu Sámi girkoráđđi váldodokumentašuvnna 010197` 

Ođđa girkolága barggus, 1994-96 jagiin, juohkindihte ráđđái dieđuid dan jurddašeami birra mii dan 

ortnega duohken lei ja mii mielddisbuvttii ahte dat golbma davimus bismasgotteráđi ožžo sámi 

ovddasteami. 

Mearrádus: 

1. Lea dárbbašlaš ulbmillaččat ja čađat bargat báikkálaččat, regiuvnnalaččat ja našuvdnadásis 

      ásahit huovádusa ja beroštumi bismagodderáđi válljemiidda. 

2. Sámi girkoráđđi nammada 20 elektuvrra, 10 elektuvrra sihke davvisámi ja lullisámi guovlluin. Elektuvrrat jienastit dušše iežaset giellaguovllu kandidáhtaid. 

3. Sámi girkoráđđi bivdá čállingotti árvvoštallat doaibmabijuid kvalitehtasihkarastit sámi ovddasteddjiid válljema bismagottiide. 

SGR 29/03
Vuohki movt ruhtadit sámi oahpponeavvuid

Čoahkkáigeassu

Norgga girku lea huksejuvvon guovtti-álbmotvuolggasajis. Danin lea girku ovddasvástádus láhčit 

maiddái sámi álbmogii vejolašvuođaid hukset oskooahpahusa daid ulbmiliid mielde mat leat Innst. 

S (Evttohus Stuoradiggái) nr. 200 (2002-2003) Stuoradiggedieđáhusa nr. 7 (2002-2003) 

Trusopplæring i ei ny tid, vuođul.  

Dás evttohuvvo ruhtadanortnet ráhkadit sámi risttalaš oahpponeavvuid. Sámi girkoráđi mielas lea ruhtadanortnet dehálaš oassi sihkarastit oahpponeavvoolggosaddimiid main ii leat nu stuora 

deaddilanlohku. Dán ortnega mielde galget čállit ja lágádusat sáhttit ohcat doarjaga buvttadit ja 

olggosaddit sámi neavvuid. 

Mearrádus: 

            Sámi girkoráđđi mearrida bargagoahtit ásahit ruhtadanortnega sámi risttalaš 

            oahpponeavvuid buvttadeapmái ja olggosaddimii. Bargu ortnegiin álggahuvvo 

            alimus girkopolitihkalaš dásis jagis 2004. Dán bargui lea dárbu lasihit čállingodderessurssaid. 

            Dat biddjojit 2004` bušehttii.

SGR 30/03
Nammadeamit

Čoahkkáigeassu

1. Girkolaš oahpahusguovddáš Davvin` stivra

2. Riikkaidgaskasaš áššiid lávdegoddi

Mearrádus: 

1. Sámi girkoráđđi nammada čuovvovaččaid Girkolaš oahpahusguovddáš Davvin stivrii:

            Anne Dalheim, Omasvuotna

            Leif Petter Grønmo, Kárášjohka (várrelahttu)

2. Sámi girkoráđđi árvala čuovvovaš ovddasteaddji Riikkaidgaskasaš áššiid lávdegoddái:

Sigbjørn Skåden, Skánit

SGR 31/03
2004ii čoahkkinplána

Čállingoddi iská ahte lea go vejolaš álggahit vuosttaš 2004` ráđđečoahkkima mánnodaga guovva-

mánu 16. b. sullii dii. 15; almmá ahte oktage dárbbaša vuolgit ruovttus sotnabeaieahkeda. 

Ráđđelahtut ožžot dasa vástádusa ovdal čakčamánu 22. beaivvi vai čoahkkinbeaivvit 2004` guovvamánučoahkkimii sáhttet mearriduvvot. 

Mearrádus: 

            1. čoahkkin:   guovvamánu 16.-17. b (vej. 18. b.)     (Røros)

            2. čoahkkin:   geassemánu 21. b.                               (Johkamohkki)

            3. čoahkkin:   čakčamánu 1-2. b.                               (Deatnu)

SGR 32/03
Nammagottiid vuogádaga eválueren

Čoahkkáigeassu

Leat ásahuvvon 7 fágalávdegotti mat galget doaibmat fágaorgánan guovddášgirkolaš ráđiide. Ráđit nammadit ráđđelahtuid 4 jahkái eanet čilgejuvvon 

eavttuid vuođul. 

Lávdegottiin leat miellahtut main lea alla gelbbolašvuohta ja addet dehálaš osiid áššemeannu-

deapmái. Lávdegottiin leat oalle oppalaš mandáhtat, ja ráđiid vuoruhuvvon barggut eai oidno 

njuolgut mandáhtas dahje bargguin. 

Lassin lávdegottiide lea čállingoddi dárbbu mielde atnán gaskaboddosaš lávdegottiid ja dan sullá-

saččaid.

Dálá vuogádat veardiduvvo moivvasin lávdegottiid stáhtusii ja váldái direktevrra mandáhta ektui. Ávžžuhuvvo máškidet ja earuhuvvon lávdegoddevuogádat mii sáhttá buoret čuovddus daid sierra 

bargguide. 

Mearrádus: 

1. Sámi girkoráđđi váldá ovddiduvvon áššeguorahallama diehtun ja bivdá maiddái nammadit 

      olbmuid geain lea sámi kultuvra- ja giellagelbbolašvuohta go fágalávdegottit nammaduvvojit    

      hálddahuslaččat.

2. Sámi girkoráđđi bivdá ođđa ipmilbálvaluseallinlávdegotti njuolggadusain maiddái vuhtii-

      váldit sámi liturgiijabarggu dárbbuid ja ahte SGR oažžu vuoigatvuođa nammadit ovdda-

      steaddji lávdegoddái. SGR bivdá beassat cealkámuša addit njuolggadusárvalussii ovdal go 

      dat mearriduvvo Girkoráđis.

SGR 33/03
Stipeanda-/doarjjaohcamuš oahppoprošektii (dáru - sámi soabadanbargu)

Čoahkkáigeassu

Suohkanbáhppa Rolf Steffensen ohcá stipeandda/doarjaga oahppoprošektii sámi-dáru soabadan-

bargui lulli-afriihká duohtavuođakommišuvnna barggu vásihusaid vuođul.

Rolf Steffensen lea riegádan ja bajásšaddan Hápmiris; servodat gos sámi unnitlohku lea dološáiggi 

rájes gillán oallut massimiid ja ollu bákčasa stuorátálbmoga vealeaheami geažil. 

Mearrádus: 

1. Sámi girkoráđđi hálida álggahit soabadanbargguid gaskal sámi unnitlogu ja dáčča eanetloguálbmogiid. 

Sámi girkoráđđi lea ilus dan huovádusa ja beroštumi dihte maid Rolf Steffensen čájeha 

áigumušainis bargat vuđoleappot dán dárbbašlaš soabadanbarggus gaskal sámiid ja dáččaid. 

2. Sámi girkoráđđi doarju oahppoprošeavtta gitta 10.000,- ru. rádjái 2003` ovf-juodeamis. 

SGR 34/03
2005’a stáhtabušeahtta

Čoahkkáigeassu

2005` bušeahta barggu oktavuođas galgá čađahuvvot eanet ovttaidahttojuvvon vuohki mas sihke bismagotteráđit ja guovddášgirkolaš ráđit leat fárus.

Ulbmil eanet ovttaidahttojuvvon bušeahttabargovugiin lea:

· bargu ovttaidahttojuvvo daid iešguđet dásiid ja máŋggaid oassebeliid ektui vai girku oainnuid 

      addin šaddá eanet oktilaš ja oažžu buoret čađahahttinvuoimmi bušeahttabarggus. 

· áimmahuššat oktasaš nannensurggiid ja vuoruhemiid dárbbu ollislaččat seammás go iešguđet instánssaid sierra áššit áimmahuššojuvvojit ja ovddiduvvojit.

· Heivehit oainnuid addima ja váikkuhit stáhtaráđi, departementta ja Stuoradikki

2005` ovddas leat njealji váldonannensurggiide árvaluvvon lassijuolludeamit. Oskooahpahus lea dain stuorámus, ja dasalassin leat girkolaš ođastusbargu, ekumenálaš kontingeanttat, sierravirggit ja 2005` searvegotteválggat. 

Árvalusaid hálddahuslaš ja ekonomalaš váikkuhusat leat sullii 129 mill. kruvnno. 

Mearrádus: 

           Sámi girkoráđđi ávžžuha Girkoráđi ovddidit ovddiduvvon árvalusa Girkočoahkkima 

           mearrádussan.

SGR 35/03
Ážžuhus Nuoraid girkočoahkkimis Sámi girkoráđđái

Čoahkkáigeassu

Ášši guoská ávžžuhussii Nuoraid girkočoahkkimis Sámi girkoráđđái ahte ásahit Sámi 

girkoráđđái nuoraidlávdegotti. Ášši ovddiduvvui áššin.

Mearradus: 

            Sámi girkoráđđi hálida ásahit nuoraidlávdegotti, ja bivdá SGR-BL ja čállingotti 

            guorahallat ášši. 

SGR

